
QORTI TAL-APPELL
IMHALLFIN

S.T.0. PRIM IMHALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar |-Erbgha, 21 ta’ Lulju, 2021.

Numru 6

Rikors numru 1141/14/1 LM

Madelaine Bezzina
V.

Emanuel Bezzina u martu Dorothy Bezzina

[I-Qorti:

1. Dan huwa appell imressag mill-attrici Madelaine Bezzina minn
sentenza moghtija mill-Prim’Awla tal-Qorti Civili fis-6 ta’ Mejju, 2016
(minn issa ‘I hemm imsejha “is-sentenza appellata”), fil-kawza fl-ismijiet
fug imsemmija, li biha w ghar-ragunijiet hemm imfissra, dik il-Qorti cahdet

l-ewwel u t-tielet talbiet attrici, u laqghet it-tieni talba attri¢i limitatament

safejn tolqot ix-xoghlijiet mistennija li jsiru lill-gallarija tal-appartament

mikri lilha;

2. Fl-att li bih fethet il-kawza, I-attri¢i tghid li tikri minghand I-intimati
appartament gewwa San Gwann, u li din il-kirja tinkludi wkoll kamra fuq
il-bejt u bitha. Tghid li I-intimati gabu permess biex jaghmlu zvilupp kemm
fil-fond mikri lilha kif ukoll fuq il-bejt. Ittenni li fug talba li ressget quddiem
iI-Qorti, inhareg kontra l-intimati mandat ta’ inibizzjoni sabiex iwaggafhom
milli jaghmlu numru ta’ xoghlijiet fil-blokka li fiha jinsab I-appartament
mikri lilha. Trid li [-Qorti ssib li I-kamra ta’ fuq il-bejt taghmel parti mill-
ambjenti mikrijin lilha; Ii I-permess ghal xoghlijiet li nhareg favur l-intimat
jikser il-jeddijiet taghha billi dawn ix-xoghlijiet ser isiru fl-appartament u fl-
imkien mikrijin lilha; u li tkun konfermata |-ordni mahruga permezz tal-

mandat ta’ inibizzjoni tal-1 ta’ Dicembru, 2014,

3. i I-intimati laqghu ghat-talbiet attrici permezz ta’ Twegiba tat-22
ta’ Jannar, 2015, ¢ahdu li I-kamra ta’ fuq il-bejt u kif ukoll il-bitha li hemm
fl-istess blokka ta’ appartamenti taghmel parti mill-kirja tal-attri¢i. Cahdu
wkoll li bix-xoghlijiet li kien fi hsiebhom jaghmlu, kienu se jinkisru xi
jeddijiet tal-attrici. Qalu i I-ordni tal-Qorti tal-1 ta’” Dicembru, 2014, ma
jentigilha ebda konferma minn Qorti u ma jistax jinghata effett li ma

jintemmx ghal xi ordni moghti fMandat ta’ Inibizzjoni;

4. llli biex waslet ghad-decizjoni taghha fis-sentenza appellata, |-

ewwel Qorti ghamlet il-konsiderazzjonijiet li §ejjin:

“lkkunsidrat:

“1l-fatti tal-kawza

‘i l-appartament mikri lill-attrici jifforma parti minn korp ta’ bini li
Jikkonsisti f’'sitt garaxxijiet u hanut fil-pjan terren u Zewg appartamenti
fil-livell tat-tieni sular. 1z-zewg appartamenti ghandhom intrata, tarag u
kaxxa tat-tarag komuni, u kull wahda minnhom ghandha washroom fuq
il-parti tal-bejt sovrastanti ghaliha.

“Nli fis-26 ta’ Frar, 1990, b’kuntratt ippubblikat min-Nutar Clyde La
Rosal, il-konvenuti xtraw, qabel izzewwgu, l-appartament numru 2,
Broadway Flats fi Triq il-Fuxa, San Gwann “gebel u saqaf, bid-drittijiet
u pertinenzi tieghu kollha inkuza |-washroom ta’ fuq il-bejt u l-arja
sovrastanti |-istess appartament’.

qlli fit-2 ta’ Marzu, 2004, b’kuntratt ippubblikat min-Nutar Marco Burlo?,
il-konvenuti xtraw |-appartament |-iehor tal-istess korp ta’ bini, “bl-arja
libera tieghu fis-sens li |-bejt Ii jigi direttament sovrappost ghall-flat
mibjugh huwa inkluz fil-bejgh, bil-komunjoni mal-flat |-iehor fl-istess
blokk tal-entratura principali, entrata, tarag u tromba tat-tarag, pjanijiet,
shafts, u dawk il-partijiet kollha intizi ghall-uzu komuni... hekk kif mikri
lilterzi” (fol. 23). Fil-fatt mhux ikkontestat li dan I-appartament kien mikri
lill-attrici fi Frar 1993 (fol. 1 u fol. 8; fol 44).

“lli skont |-affidavit tal-attrici®, gabel kriet lI-appartament formanti parti
minn Broadway Flats, hija kienet tikri appartament fBirzebbugia b’kera
baxx, kamra tas-sodda wahda, u bejt. [l-kera li talabha s-sid ta’
Broadway Flats kien oghla, u ghall-ewwel ma riditux ghax ma kienx
hemm tieqa ghal barra mal-k¢ina u I-kamra tal-ikel. “Izda Guzeppi
Debono” (is-sid)” kien qalli li ghandi I-washroom, il-bejt u |-bitha... huwa
kien qalli wkoll li I-kamra ta’ fuq il-bejt hija parti mill-kirja.” U tkompli tghid
li kien dan il-fattur li kkonvincieha tikri. Spjegat ukoll illi kienet tahsel il-
hwejjeg b’idejha izda billi xjahet kien bihsiebha tixtri magna tal-hasil,
tikkomunika I-ilma mal-washroom, u taghlagha bil-bieb u hgieq. Hija
ma tuzax hbula tal-inxir imma clothes-horse li ddahhlu fil-washroom,
fejn il-hwejjeg “jinxfu taht is-saqaf tal-bejt izda ghall-arja” (fol. 8, u fol.
38).

“L-attrici esebiet xi ritratti |i juru |-kamra taghha, bil-komunikazzjoni tal-
elettriku, konsistenti f'socket maghluq u bozza (fol. 30 sa 32). Ir-ritratti

1 Afol. 18 et seq.
2 Afol. 22 et seq.
8 Afol. 8 sa 10 tal-process.

Jjuru wkoll kamra ohra biswit dik inkwistioni maghluga b’bieb. II-
konvenut identifika I-kamra li tidher fir-ritratti bhala dik Ii tinstab fuq il-
bejt (fol. 33), xehed li qatt ma hallas ghall-konsum tad-dawl/ ghall-bozza,
u li ma kienx jaf jekk hix ikkomunikata mal-arlogg tad-dawl tal-attrici.

‘i skont I-attri¢i, inkluza fil-kija hemm il-washroom ta’ fuq il-bejt
taghha, li ghandha pavimentar differenti mill-kumplament tal-bejt, ‘Ui
huwa area komuni, proprjeta tal-intimati” (fol 1). Skont I-attrici, il-
washroom ghandha I-provvista tal-elettriku minn fuq il-meter tad-dawl
taghha (fol 2). Skont l-attrici, ma’ genb l-appartament hemm bitha /i
wkoll tifforma parti mill-kirja.

“ll-konvenut xehed li kien hu li ressaq lil ohtu mas-sid prec¢edenti biex
tikri l-appartament u “meta saret il-kirja saret quddiemi”(fol. 44). Wara
mewt is-sid u martu, uliedhom riedu jbieghu l-appartament inkwistjoni
wara li ppruvaw minghajr success jizqumbraw lill-attrici. “Kienu qaluli
li lil Madelaine ma tistax tohrogha minn hemm imma Il-arja tista’ tibniha.
Qaluli li I-arja ma krewilhiex u jien kont naf li [-arja mhux mikrija lilha
ghax il-ftehim kien sar quddiemi”(fol. 45). “Fuq il-bejt hemm kamra,
imma la hemm bieb fuq tieghi u lanqas fuq taghha’(fol. 45). “La hemm
dawl’...“hemm bozza ma nafx meta saret dik” (fol 46). ll-bejt gatt ma
tela’ hadd fuqu qabel krietu I-attri¢i (fol. 47).

‘Ikkunsidrat:

“Wli jirrizulta li hemm kunflitt ¢ar fil-provi dwar jekk il-kirja lill-attrici tal-
appartament mikri lilha kinitx tinkludi I-kamra ta’ fuq il-bejt li I-partijiet
Jirreferu ghaliha bhala washroom. B’danakollu, il-piz tal-prova li tipprova
I-estensjoni tal-kirja tal-appartament ghall-kamra ta’ fuq il-bejt jinkombi
fuq l-attrici, li ma rnexxilhiex iggib din il-prova billi:

“1) L-attrici ma ressqitx lis-sidien biex jixhdu dwar il-ftehim tal-
kirja. Skont l-attri¢i, is-sid originali, Guzeppi Debono kien qalilha Ii I-
kamra ta’ fuq il-bejt kienet tifforma parti mill-kirja. Guzeppi Debono miet,
izda ssopravvivewh martu (li eventwalment giet nieqsa ukoll) u wliedu.
L-attri¢i naqgset li tharrikom bhala xhieda taghha, ghalkemm nizzlithom
fil-lista tax-xhieda mar-Rikors Mahluf. Din kienet tkun I-ahjar prova, li
izda I-attrici naqgset li ggib minkejja li I-piz tal-prova jaqa’ fugha, onus
probandi incumbit ei qui dici non ei qui negat. Mhux hekk biss. Din I-
affermazzjoni hija kontradetta mill-konvenut i jghid Ii kien hu li
pprezenta lil ohtu biex tikri I-appartament minghand is-sid ta’ qablu u
kien prezenti meta sar il-ftehim verbali dwar il-kirja u allura jaf Ii I-bejt
ma kienx inkluz fil-kirja.

“l-konvenut jghid li meta mar biex jixtri I-appartament tal-attrici u I-bejt
sovrastanti, mart u wlied is-sid originali, li sadanittant miet, ukoll
ikkonfermawlu li |-bejt ma kienx inkluz fil-kirja.> Ghalkemm x’setghu
galulu s-sidien huwa detto del detto, huwa verosimili li sar diskors bhal

4 Ara |-Artikolu 562 tal-Kap. 12.
5 A fol. 45 tal-process.

dan billi logikament I-konvenut ma kellu I-ebda interess li jonfoq il-flus
u jixtri ambjent mikri kollu kemm hu b’kera baxx.

“2) ll-kamra fuq il-bejt mhix accéessorju sine qua non tal-
appartament. “L-acc¢essorji huma dawk kongunti ma’ haga principali,
frapport ta’ dipendenza, u allura ghandhom jitgiesu bhala parti
integranti tal-haga shiha, li ma jistghux jigu eskluzi jew separati
minghajr alterazzjoni tal-essenza u tal-funzjoni fl-assjem”.® “Bhala
osservazzjoni ta’ dritt, hu dottrinalment akkolt illi I-kuncett tal-godiment
ma jikkomprendix biss, b’oggett, Il-istabili lokat izda, ukoll, dawk il-
partijiet kollha accessorji inerenti ghall-istess tgawdija. Jghidilna I-
Baudry-Lacantinerie (Trattato di Diritto Civile — Del Contratto di
Locazione, Vol 1 pagna 286) illi ‘la questione, quale siano gli accessori
da consegnare, e risolta non soltanto in base alla stipulazione delle
parti e alluso dei luoghi, ma altresi in base alla natura dell’oggetto
locato.”” Fil-kaz ta’ appartament accessibbli minn tarag komuni,
mhuwiex prezunt li tkun gieghda tinkera I-arja tal-bejt ukoll, sakemm I-
uzu tal-bejt ma jissemmiex espressament fil-kuntratt tal-kirja.

“Fis-sentenza fl-ismijiet John Bezzina et vs. John Tanti et., din il-
Qorti, ippreseduta mill-Imhallef Albert J Magri, 06.02.2001 qalet Ii “It-
trasferiment ta’ appartament ma jikkomprendi u qatt ma jista’
Jikkomprendi ebda dritt iehor la ghal dak li hemm taht u lanqas ghal dak
ta’ fuqu sakemm dan ma jigix dikjarat espressament bhala formanti
parti mill-bejgh.” Dan billi I-prin¢ipju li min ghandu [-art jigi prezunt sid
ta’ kulma jkun hemm fuq u taht I-art japplika, appuntu, ghall-art u mhux
ghal min ikun sid ta’ proprjeta maqsuma vertikalment bejn sidien
differenti. Jekk dan il-prin¢ipju japplika ghal bejgh ta’ appartament,
ghandu japplika b’qawwa ikbar fil-kaz ta’ kiri. Ghalhekk il-kamra
inkwistjoni ma tistax titqies accessorja ghall-appartament, la mill-punto
di vista tal-estensjoni fizika kif prezunta bil-ligi tal-ambjenti ta’
appartament formanti parti minn korp ta’ bini b’entratura in komun ma’
ohrajn u lanqas minn dak li soltu jigi miftiehem meta appartament simili
Jigi mibjugh jew mikri.

“3) ll-bejt qatt ma intuza. \lli 1-attrici, fl-atti tal-mandat ta’ inibizzjoni
msemmi fir-Rikors Mahluf taghha stess,® stqarret li “qatt ma naxret fuq
il-bejt™, izda fix-xhieda taghha quddiem din il-Qorti biddlet il-verzjoni u
qalet li tuzaha biex tonxor il-hwejjeg.1° ll-konvenut xehed illi I-bejt gatt
ma ntuza minn hadd, lanqgas mill-inkwilina tal-appartament ta’ qabel I-
attrici. Skont ix-xhieda tal-konvenut Emanuel Bezzina, |-uniku wiehed li
uza I-kamra inkwistjoni kien hu, li gieli uzaha bhala store ghar-roti tat-
tfal u affarijiet tal-barbeque.l! Kif inhu maghruf, kuntratt jista’ jigi
interpretat abbazi tal-kondotta tal-partijiet posterjuri ghall-konkluzjoni

6 Giuseppi Inguanez vs. Luga Inguanez - 11.05.1987, Appell Inferjuri.
7 Iris Mizzi vs. Marianna Camilleri - 03.10.2008, Appell Inferjuri.

8 L-atti tal-Mandat ta’ Inibizzjoni Nru. 1701/14(LS0).

9 A fol. 24 tal-Atti tal-Mandat ta’ Inibizzjoni Nru. 1701/14(LS0).

10 A fol. 38.

11 A fol. 46.

tieghu. II-Qorti hi konvinta li fil-fatt l-attrici qatt ma uzat il-bejt u dan
certament mhux indizju Ii I-bejt kien jifforma parti mill-kirja.

“4) L-attrici ma gabitx prova li d-dawl huwa mqgabbad mal-
appartament taghha u jekk tqabbad, meta. L-attrici esebiet hames
ritratti li hija ma kkonfermatx bil-gurament. Lanqas ressqet bhala xhud
taghha lill-Perit Jade Zammit li l-attri¢i indikat bhala xhud fin-nota
pprezentata fis-7 ta’ Jannar, 2015 a tenur tad-digriet tat-18 ta’
Dicembru, 2014 anki jekk il-Perit Zammit ma kinitx dikjarata fil-lista tax-
xhieda mar-Rikors Mahluf tal-attrici, liema perit giet indikata mill-attrici
bhala I-persuna li kienet gibdet dawn ir-ritratti. Imma fil-fatt erbgha mill-
imsemmija hames ritratti ghandhom fuqghom il-firma u t-timbru tal-Perit
Konrad Bezzina li per6 ma giex indikat bhala xhud. [I-Qorti taraha
stramba kif il-perit, ingunta bhala xhud, ma tressqitx. Anke hawn, |-
attrici naqgset li tipproduci I-ahjar prova.

“Ir-ritratti, ghalkemm juru bozza fil-kamra u ducting vertikali tal-elettriku
fil-hajt niezel ‘I isfel mill-bozza, ma jurux li effettivament dawn huma
kkomunikati mal-appartament tal-attrici. Huwa minnu li I-konvenut
ikkonferma li r-ritratti juru I-kamra inkwistjoni. ll-konvenut stgarr li bozza
qatt ma intuzat u ma jafx ma’fejn hi mgabbda.? Langas hemm prova li
tali komunikazzjoni, jekk tezisti, kienet hemm sa mill-bidu tal-kirja.

“L-attrici la talbet li jsir access fuq il-post u lanqas li jinhatar espert biex

Jikkonstata jekk hemmx tabilhaqq komunikazzjoni tad-dawl mal-
appartament taghha, u meta saret. ll-bozza tad-dawl! hija prova dghajfa
ghall-ahhar u ¢ertament mhix prova li I-kamra ta’ fuq il-bejt tifforma parti
mill-kirja. Anke jekk setghet flimkien ma’ indizji ohra korroborattivi
ssarraf fi prova bhal din, dawn I-indizji ma jezistux.

llI

kkunsidrat:

“llli ghalhekk ix-xoghol ta’ kostruzzjoni fuq il-bejt kif propost ma jilledi I-
ebda dritt tal-attrici. Kwantu ghax-xoghlijiet I-ohrajn, dawn jikkonsistu
ftibdiliet fil-kaxxa tat-tarag sabiex ikun jista’ jigi istallat lift, liema tibdiliet
I-attur kien lest jaghmel a spejjez tieghu.

“Fil-fehma tal-Qorti, |I-konvenut bhala proprjetarju tal-partijiet komuni
ghandu kull dritt jaghmel dawn I-alterazzjonijiet li ma jiksru l-ebda jedd
tal-attrici bhala inkwilina tal-appartament mikri lilha, anzi jikkonsistu
fmiljorament. L-konvenut stqarr li kien diga avvicina lill-attrici li opponiet
u ghalhekk huwa kien lest ma jaghmilhomx billi ghalih dawn kienu se
Jkunu spejjez bla bzonn.

“Tibdil iehor li ried jaghmel il-konvenut kien li jbiddel il-gallarija tal-
appartament mikri lill-attrici minn wahda mikxufa ghal wahda maghluga
biex tigi parigg il-gallarija tal-konvenut. Anke hawn |-attrici kienet
oggezzjonat u allura I-konvenut mhu se jbiddel xejn. Fil-kaz tal-gallarija,

12 A fol. 33.

izda, l-attur m’ghandux dritt jaghmel tibdiliet minghajr il-kunsens tal-
attrici, b’differenza mill-kaxxa tat-tarag, Ii hija parti in komun.

‘Wi dwar il-bitha msemmija mill-attri¢i, irrizulta Ii fil-fatt din hija shaft
b’tieqa tal-garaxx tal-konvenut sottostanti l-appartament l-iehor Ii kien
Jjoqghod fih, kif ukoll b’tieqa tal-kamra tal-banju tal-istess appartament.
L-attrici ma ressqet I-ebda prova li din il-bitha tifforma parti mill-kirja.

“lli kwantu ghat-tielet talba tal-attrici, skont [-Artikolu 843 (1) tal-
Kapitolu 12, “ir-rikorrenti ghandu jaghmel il-kawza ghal jedd imsemmi
fil-Mandat’. Il-jedd migjub ‘il quddiem fdan il-kaz hu dak li I-mandat ta’
inibizzjoni jigi rez permanenti u jigi estiz ukoll ghall-konvenuta Dorothy
Bezzina, mart il-konvenut Emanuel Bezzina. Jinsab deciz illi “I-ligi ma
tikkontemplax il-possibilita ta’ mandati kawtelatorji permanenti, Kkif
timplika |-pretensjoni tal-aftrici” (Carmela sive Lina Aquilina vs.
Francis X. Aquilina nomine, Appell Civili, 27 ta’ Novembru 1991).13

Konsegwentement, it-tielet talba tar-Rikors Mahluf tal-attrici kif
formulata ma tistax tintlaga”;

5. i billi [-attrici (minn issa ’| hemm imsejha “I-appellanti”) hassitha
aggravata bl-imsemmija sentenza, b’Rikors tal-Appell imressag minnha
fl-20 ta’ Mejju, 2016, u ghar-ragunijiet hemm imfissra, talbet li din il-Qorti
tvarjaha billi thassarha u tirrevokaha hlief ghal dik il-parti li biha lagghet
it-tieni talba attri¢i limitatament safejn tirrigwarda biss ix-xoghlijiet li kienu
mahsuba jsiru mill-konvenuti fil-gallarija tal-appartament mikri lilha u
tghaddi biex, minflok, tilga’ t-talbiet attri¢i, bl-ispejjez taz-zewgq istanzi
kontra I-intimati. Mal-imsemmi Rikors, |-appellanti hemzet provi godda
(affidavit) li qalet li ressqgithom ghall-finijiet tal-Artikolu 145 tal-Kapitolu 12

tal-Ligijiet ta’ Malta;

0. lIli permezz tat-Twegiba tal-10 ta’ Gunju, 2016, l-intimati (minn issa

I quddiem imsejha “l-appellati”) laqghu ghall-appell billi, fl-ewwel lok,

13 Ara wkoll Nazzareno Borg vs. Direttur Muzewijiet — P.A. (PS) — 27.04.2005.



App. Civ. 1141/14/1

opponew ghall-provi godda mressqga mill-appellanti fdan I-istadju u talbu
t-tnehhija taghhom mill-atti tal-kawza. Dwar l-appell innifsu, lagghu billi
galu li din il-Qorti jmissha tichdu, bl-ispejjez taz-zewg istanzi kontra I-
appellanti, billi kull wiehed mill-aggravji ma huwa xejn aktar minn stedina
lil din il-Qorti biex terga’ tinterpreta mill-gdid il-fatti li [-ewwel Qorti kienet

diga tathom tifsira fis-sentenza appellata;

7. Rat I-atti kollha tal-kawza u kif ukoll dawk tal-Mandat ta’ Inibizzjoni

relattivi4;

8. Semghet it-trattazzjoni mill-avukati tal-partijiet waqt is-smigh

virtwali tal-25 ta’ Mejju, 2021, fliema data l-appell thalla ghas-sentenza;

Ikkonsidrat:

9. llli din hija kawza fejn kerreja trid twaqqgaf milli jsiru xoghlijiet
fambjenti li tghid li huma mikrijin lilha. L-appellati huma s-sidien tal-post
mikri lill-appellanti u tal-appartament l-iehor li jaghmel mal-binja. F’xi
zmien, ghamlu I-hsieb li jtellghu bini iehor fuq I-arja tal-binja u kif ukoll
jaghmlu xoghlijiet ta’ tibdil fl-ambjenti komuni. Kellhom fmohhhom ukoll
li I-gallariji tal-blokka li jaghtu ghal fuq it-trig jinghalqu bi struttura tal-

aluminju:  wahda minn dawn il-gallariji taghmel mill-post mikri lill-

14 Rik. Nru. 1701/14LS0O dekretat fl-1 ta’ Dicembru, 2014.

appellanti u kienet ghamlitha ¢ara li ma riditx li dan isir. Minhabba li bejn
il-partijiet — Ii jigu minn xulxin (I-appellanti hija oht I-appellat) — inqalghet
kwistjoni dwar liema ambjenti mill-binja nkrew lill-appellanti, u wara li |-
appellanti talbet u kisbet il-hrug ta’ Mandat ta’ Inibizzjoni, infethet din il-
kawza biex ikun stabbilit jekk il-kamra tal-bejt u I-bitha jaghmlux mill-kirja
li tgawdi I-appellanti, u biex jinzammu milli jsiru x-xoghlijiet mahsuba mill-
appellati. L-ewwel Qorti lagghet biss parti mit-tieni talba attrici billi mill-
provi mressga ma rrizultalhiex li tabilhaqq I-attri¢i appellanti ghandha jedd

fug I-ambjenti tal-kamra tal-bejt u tal-bitha;

10. lli I-appellanti ressqet aggravju wiehed mis-sentenza appellata u
tghid li I-ewwel Qorti nagset li tqis kif imiss il-provi li tressqu quddiemha u
li ghamlet apprezzament hazin rigward l|-applikazzjoni tal-ligi ghall-fatti.
Hija ssejjes dan lI-aggravju fuq erba’ ¢irkostanzi: li -ewwel Qorti osservat
li [-appellanti nagset li tressaq lis-sidien b’xhud taghha dwar il-kirja meta
din kienet |-ahjar prova li setghat tingab ghall-kaz taghha; li I-ewwel Qorti
gieset li I-kamra li hemm fuq il-bejt ma kinitx a¢¢essorju tal-post mikri lilha;
li I-ewwel Qorti waslet ghall-fehma li I-bejt gatt ma ntuza minnha; u li I-
ewwel Qorti dehrilha li I-appellanti nagset li ggib prova tajba bizzejjed li I-
provvista tad-dawl fil-kamra tal-bejt hija mgabbda mal-appartament mikri

lilha u kemm ilha hekk imgabbda;

11. llli I-appellati jilgghu ghal dan I-aggravju billi jghidu li I-ewwel Qorti
mxiet sewwa billi mill-provi li tressqu ma jirrizultawx il-pretensjonijiet
attrici. Jishqu li x-xhieda u d-dokumenti li tressqu mar-Rikors tal-Appell
ghandhom jitnehhew mill-atti ghal tliet ragunijiet: [-ewwel, billi x-xhieda
ma jirrizultawx mil-lista tax-xhieda pprezentata mar-Rikors Mahluf; billi x-
xhieda kellhom u setghu jitressqu quddiem I-ewwel Qorti u mhux fl-istadju
tal-appell, fejn ma jkunx hemm il-possibilita” tal-kontro-ezami; u billi fit-
tielet lok, l-appellanti gieghda tittanta tressaq hwejjeg godda li ma

ttrattathomx quddiem [-ewwel Qorti;

12. llli minhabba li l-appellanti sejset il-bic¢a I-kbira mill-aggravju
taghha fuq il-provi li ressget mar-Rikors tal-Appell taghha, u fid-dawl tal-
kontestazzjoni gawwija tal-appellati ghat-tressiq ta’ dawk il-provi biss f'din
l-istanza, il-Qorti jidhrilha li jixraq li tgis I-ewwel jekk il-provi mressga
mehmuza mar-Rikors tal-Appell ghandhomx jithallew fl-atti u jekk il-

Qorti ghandhiex tiehu konjizzjoni taghhom;

13. Il l-ligi taghmilha ¢ara bhala regola®® li ebda xhud li ma jkunx ingieb
fil-Qorti tal-ewwel grad ma jista’ jingieb b’xhud fl-appell. L-affidavit li I-
appellanti hemzet mar-Rikors tal-Appell taghha huma xhieda gdida ta’
persuni li ma xehdux quddiem I-ewwel Qorti. Minbarra fhekk, kif sewwa

jghidu l-appellati, ix-xhieda mressqa nghatat minn persuni li lanqas biss

15 Art. 208(1) tal-Kap 12.

kienu fost dawk imsemmija fil-lista tax-xhieda tal-appellanti fir-rikors li bih
fethet din il-kawza. L-appellanti ma wriet bl-ebda mod Ii fil-kaz taghha
tghodd xi wahda mill-e¢¢ezzjonijiet mahsuba mil-ligi biex twaqqga’ r-regola

fuq imsemmija;

14. i, minbarra dan, |-appellanti tishaq aktar minn darba li x-xhieda I-
gdida ressqitha bis-sahha tal-jedd li jaghtiha I-Artikolu 145 tal-Kapitolu 12
tal-Ligijiet ta’ Malta. Dak I-artikolu jitkellem dwar dokumenti li jkunu
jsahnu t-talbiet tal-wiehed jew I-e¢cezzjonijiet tal-iehor. Ma jidhirx li xhieda
moghtija b’affidavit ghandha titgies fl-istess keffa ta’ “dokument” li dwaru
jitkellem I-Artikolu 145 imsemmi, u dan billi xoghol din il-Qorti m’huwiex
normalment dak li tisma’ u tigbor provi godda, imma li tirrevedi I-provi li
jkunu tressqu quddiem il-Qorti tal-ewwel istanza®. Jekk, min-naha |-
ohra, l-appellanti temmen li I-htiega li tressaq xhieda §gdida mar-Rikors
tal-Appell tnisslet mis-sentenza appellata, allura wiehed irid jara jekk dan
ghandux jithalla jsir sewwasew biex wiehed jattakka sentenza fuq provi li
[-Qorti li tat is-sentenza appellata qatt ma kellha quddiemha. Dan jghodd
aktar u aktar fejn it-tressiq ta’ xhieda gdida fil-grad tal-appell jipprova
jaghmel tajjeb jew jghatti ghan-nuqqas tat-tressiq fwaqtu mill-parti ta’

xhieda li setghet u messha tressget fl-ewwel istanza®’;

16 Ara App. Civ. 16.5.2011 fil-kawza fl-ismijiet Joseph Zammit v. Simone Zammit §§ 10 — 2.
17 App. Inf. PS 12.11.2003 fil-kawza fl-ismijiet Joseph Bezzina v. Filippa Seguna.

15. llli wkoll kieku wiehed kellu jgis ix-xhieda gdida mressga mill-
appellanti bhala dokument Ii ghalih jirreferi I-Artikolu 145, kien xorta
wahda jaga’ fuq l-appellanti li turi li dak id-dokument ma setghetx tressqu
quddiem I-ewwel Qorti'® jew ma kienx ghadu disponibbli ghaliha f'dik |-
istanza'®. Minn dak kollu li hareg mir-Rikors tal-Appell, bosta mid-drabi
fejn l-appellanti ssemmi x-xhieda |-gdida mressqa jirreferi ghal aspetti
probatorji li kienu tqgajmu quddiem l-ewwel Qorti gabel ma nghatat is-
sentenza appellata. Din il-Qorti tasal biex tagbel mal-appellati meta
jghidu li l-appellanti ressqget il-provi I-godda mar-Rikors tal-Appell
sewwasew ghaliex intebhet li ma kinitx wettget il-piz li tipprova I-kaz
taghha quddiem I-ewwel Qorti u issa gieghda tittanta tikkumpensa ghal

dak in-nuggas;

16. |l fid-dawl ta’ dawn il-konsiderazzjonijiet kollha, il-Qorti ssib li d-
dokumenti mehmuza mar-Rikors tal-Appell tal-appellanti (u ndikati bhala
Dok “XLI") ghandhom jitnehhew mill-atti tal-kawza ghaliex m’humiex
ammissibbli fdin l-istanza, u I-Qorti m’hijiex sejra tqis l-aggravji tal-

appellanti safejn jirreferu ghall-imsemmija provi;

17. i 1-Qorti se tghaddi biex tgis l-aggravju tal-appellanti li, kif

inghad, huwa mibni fuq kritika tal-apprezzament tal-provi li sar mill-ewwel

18 Ara, b’ezempju, App. Civ. 28.4.2014 fil-kawza fl-ismijiet Olive Gardens Investments Ltd v.
Salvu Farrugia et §§ 8 — 9; u App. Civ. 17.6.2019 fil-kawza fl-ismijiet Maria Dolores Falzon
v. Monica Debarro et §§ 12 — 3.

19 App Civ. 28.4.2021 fil-kawza fl-ismijiet Giuseppe Camilleri v. Emanuele Camilleri et § 21.

Qorti. Fil-kamp civili, jaga’ fuq il-parti attrici li tipprova tajjeb bizzejjed u
fil-grad i titlob il-ligi, u jigifieri fuq bazi ta’ probabilita™ u mhux fuq I-
assolutezza tal-kredibilita'®°. Fil-kaz li I-Qorti ghandha quddiemha, il-
kwistjoni mgajma mill-appellanti kienet tirrigwarda I-entita’ tal-ambjenti
mikrijin lilha. Hija bniet il-kawza taghha fuq il-pretensjoni i I-bitha (xaft) li
tinsab fil-livell terran u I-kamra tal-bejt kienu ambjenti mikrijin lilha fi Frar

tal-1993 flimkien u haga wahda mal-appartament;

18. llli I-grad tal-prova f'materja civili tfisser minn din il-Qorti bhala dak
li jkun bizzejjed biex b’konvinc¢iment morali tista’ tghid illi dak allegat,
x'aktarx iva milli le, sehh. Jekk dak li gie mixli li sehh huwa xi haga i,
normalment, aktar ma sehhx milli ssehh, il-provi mehtiega biex tasal
ghall-konveni¢ment illi dik il-haga sehhet ikunu aktar gawwijin milli kienu
jkunu i kieku I-haga, normalment, aktar issehh milli ma ssehhx.
Madankollu, il-grad ta’ prova dejjem jibga’ dak mehtied biex il-gudikant
jista’ b’serenita” jasal ghall-konvin¢iment morali li I-hada, aktar iva milli le,
sehhet. Xi jkunu dawk il-provi jiddependi mbaghad fuq i¢-¢irkostanzi tal-

kaz?1;

19. llli tezisti regola ta’ applikazzjoni pro¢edurali ohra li trid li fejn fkaz

johordu zewg verzjonijiet li jmorru ghal kollox il-wahda kontra l|-ohra, il-

20 Art. 562 tal-Kap 12.
21 App. Civ. 26.5.2021 fil-kawza fl-ismijiet Alexander Caruana v. Atlas Insurance PCC Ltd §
42.

Qorti ghandha taghzel li tqis dik il-verzjoni tal-parti mharrka, u dan fuq il-
bazi tal-istess Artikolu 562 tal-Kapitolu 12 tal-Ligijiet ta’ Malta?? u tar-
regola ta’ in dubio pro reo. |zda huwa dagstant iehor a¢cettat li mhux kull
konflitt jew kontradizzjoni fil-verzjonijiet tar-rispettivi partijiet fkawza
ghandu jwassal lil min irid jaghti gudizzju biex jiegaf milli jista’ jiddeciedi

b’kuxjenza kwieta bla ma jkollu jdur ghall-imsemmija regola?3;

20. llli meta appellant jikkontesta I-apprezzament tal-provi mill-ewwel
Qorti, nghad kemm-il darba li r-regola hi li din il-Qorti ma tiddisturbax I-
apprezzament tal-fatti maghmul minn Qorti tal-ewwel grad jekk mhux
f¢irkostanzi e¢cezzjonali jew meta jkun intwera li dak |-apprezzament
ikun wiehed mhux ragonevoli jew mhux mibni fuq il-fatti processwali?®.
Minkejja dan, huwa minnu wkoll li “ll-Qorti tal-Appell ghandha awtonomija
shiha fl-apprezzament tal-fatti u ghandha kull setgha tinterpreta I-fatti
mod iehor minn kif tkun fehmithom Qorti tal-ewwel grad. Huwa minnu illi
fejn tidhol kredibilita’ ta’ xhieda li I-ewwel Qorti tkun semghet viva voce
Qorti ta’ revizjoni ma hijiex sejra facilment tiddisturba l-apprezzament li
tkun ghamlet I-ewwel Qorti, u langas ma tagleb il-konkluzjoni tal-ewwel
Qorti meta din tkun ghazlet bejn zewg possibiltajiet ta’ interpretazzjoni ta’
fatt li t-tnejn ikunu plawsibbli. Madankollu, il-Qorti tal-Appell ghandha s-

setgha tikkorregi kull apprezzament ta’ fatt li jidhrilha li jkun zbaljat

22 P.A. NC 28.4.2004 fil-kawza fl-ismijiet Frank Giordmaina Medici et v. William Rizzo et
(mhix appellata).

23 P A. PS 28.4.2003 fil-kawza fl-ismijiet Emanuel Ciantar v. David Curmi noe (konfermata
mill-Qorti tal-Appell b’sentenza tad-19.6.2006).

24 App. Civ. 26.1.2018 fil-kawza fl-ismijiet Josephine Agius v. Piju Theuma.

irrispettivament mill-gravita® tal-izball. 1zzid tghid, anzi, li, aktar u aktar
f'sistema bhal taghna fejn jezisti grad wiehed biss ta’ appell, il-Qorti tal-
Appell tkun qieghda tongos mid-dmir taghha jekk tabdika mir-

responsabilita’ taghha li taghmel apprezzament awtonomu tal-fatti”>;

21. llli huwa fil-qafas ta’ dawn il-parametri li din il-Qorti sejra tqis |-
aggravju tal-appellanti. Minn ezami tal-atti, lill-Qorti jirrizultalha li ma
hemmx kontestazzjoni dwar il-fatt li I-appellanti tikri appartament, izda ma
hemmx qgbil dwar I-ambjenti milhuga mill-kirja. Mill-provi mressga ma
jidhirx Ii I-kirja kienet il-frott ta’ kuntratt miktub, li minnu wiehed kien ikun
fgaghda li jara jekk il-kontraenti kinux stabbilew x’kien inkluz fil-kirja.
Jekk kien hemm xi kitba ta’ ftehim, din baqghet ma tressqitx. Ghalhekk,
l-ewwel Qorti kellha togghod fuq il-verzjonijiet tal-partijiet u fuq ¢irkostanzi
ohrajn probatoriji li johorgu mill-atti. Min-naha |-wahda, l-appellanti tghid
li I-kirja kienet tikkonsisti fl-appartament, fil-kamra ta’ fuq il-bejt u fl-uzu
tal-bitha. L-appellanti ma dehrilhiex li kellha tressaq xhieda dwar ic-
c¢irkostanzi tal-ftehim tal-kirja u I-verzjoni tal-fatti tal-appellanti giet limitata
ghax-xhieda taghha biss u ghal numru ta’ ritratti li m’humiex konfermati
b’gurament mill-persuna |i gibdithom. Min-naha I-ohra, I-appellat
Emanuel Bezzina jghid li kien prezenti waqt li saret il-kirja mis-sid Debono

lill-appellanti billi kien hu li ressaq lill-appellanti mas-sid meta mill-post

25 App. Civ. 14.12.2018 fil-kawza fl-ismijiet Dott. Antoinette Cutajar v. L-Onor. Dr. Joseph
Muscat — Prim Ministru et.

kien hareg il-kerrej ta’ qabilha. Huwa jtenni li I-kamra ta’ fuq il-bejt u I-

bitha ma ssemmewx bhala parti mill-kirja;

22. i l-ewwel Qorti tat ir-ragunijiet li wassluha biex tichad |-ewwel
talba attri¢i, u fost I-ohrajn sabet li, faspetti ewlenin tal-kwistjoni, I-
appellanti kienet nagset milli tipprova dak li allegat. Din il-Qorti ma tistax
tilga’ I-argument tal-appellanti li tghid?® li hija ppresumiet li I-ewwel Qorti
kienet se timxi fuq il-massima adottata fmaterja ta’ Pro¢edura Civili li dak
li mhux ged jigi kkontestat huwa ammess. Ma tistax tilgghu ghaliex |-
imsemmija massima ma ghandhiex isservi ta’ skuza biex parti ma
tressagx il-provi li bil-ligi jmissha tressaq u fil-grad mistenni. Ma tistax
tilgghu wkoll ghaliex il-prova dwar x’kien tabilhagq miftiehem fl-okkazjoni
meta |-post inkera lill-appellanti kienet il-kontestazzjoni ewlenija li wasslet
lill-ahwa fil-qorti b’din il-kawza — kontestazzjoni li kienet diga™ refghet
rasha waqt il-pro¢eduri ghall-hrug tal-Mandat ta’ Inibizzjoni. L-ewwel
Qorti hadet gies ukoll tal-fatt li ma tressqet ebda prova li d-dawl fil-kamra
ta’ fuq il-bejt huwa tabilhaqq imgabbad mal-appartament mikri lill-
appellanti, kif ukoll li I-istess kamra mhix konnessa minn gewwa mal-
appartament, anzi trid tasal ghaliha b’tarag komuni. Strahet ukoll fuq I-
insejament ta’ dawn il-Qrati li m’ghandux jigi assunt li fi blokk appartament

sid jew kerrej ta’ appartament huwa sid jew kerrej ukoll tal-ambjent li

26 Rikors tal-Appell fpag. 97 tal-process.

hemm fuqu, sakemm ma jirrizultax mod iehor mill-kuntratt ta’ kiri li, kif

inghad aktar il fuq, kopja tieghu ma gietx imressqga fl-atti;

23. i l-appellanti bosta drabi tistaqsi ghaliex I[-ewwel Qorti ma
emmnithiex u, minflok, emmnet lill-appellat. Ir-ragunijiet tathom I-ewwel
Qorti u kienu ragunijiet imsejsa fuq it-thaddim xieraq tar-regoli procedurali
dwar is-siwi u |-htiega li jitressqu provi tajbin. Wara li fliet b’reqqa I-atti
tal-kawza, din il-Qorti ma tagbilx mal-appellanti meta tghid li I-ewwel Qorti
“kienet pronta wisq biex taccetta dak kollu li qal il-konvenut, li jirrizulta
infondat, filwagqt li l-attrici qalet il-verita® u ma gietx emmnuta™’. Ghall-
kuntrarju, dan il-kaz johrog car it-thaddim tal-massima proc¢edurali li

actore non probante reus absolvit;

24. i jekk wiehed idur sewwa I-erba’ ragunijiet li I-appellanti tressaq
bhala |-bazi tal-aggravju taghha mis-sentenza appellata, ghandu jsib li
fkull kaz il-fehma li tohrog hija li kienet I-appellanti nnifisha li nagset li turi
dak li allegat. Din il-Qorti tgis li m’huwiex sewwa li [-appellanti titfa’ dell
ikreh fuq il-process ta’ evalwazzjoni tal-provi maghmul mill-ewwel Qorti
meta s-swaba’ jmisshom jiddawru fuq I-appellanti nnifisha. Din il-Qorti,
ghaldagstant, ma ssib xejn x'ticcensura fl-agir evalwattiv tal-provi min-

naha tal-ewwel Qorti;

27 Rikors tal-Appell fpag. 100 tal-process.

25. llli ghalkemm l-appellanti ma ressqitx sottomissjonijiet dwar it-tielet
talba (hlief biex tghid li kienet talba mehtiega minhabba mart I-appellat li
ma Kinitx parti fl-atti tal-Mandat ta’ Inibizzjoni), hija xorta wahda talbet i
din il-Qorti tagleb is-sentenza appellata safejn |-ewwel Qorti ma kinitx
lagghet dik it-talba. Ma hemmx ghalfejn jinghad li huwa accettat li Mandat
ta’ Inibizzjoni huwa att gudizzjarju li, min-natura tieghu, huwa kawtelatorju
u mahsub li jkollu effett limitat taz-Zzmien sakemm iservi biex jikkawtela |-
pretensjoni li dwarha jkun inhareg. Mal-ghoti ta’ sentenza, tintemm il-
htiega li dak il-Mandat jibga’ fis-sehh, ghaliex ikun mistenni li kulma jrid
jibga’ jorbot ikun determinat fil-parti decizorja tas-sentenza nnifisha. II-
Mandat ta’ Inibizzjoni huwa x’aktarx I-att kawtelatorju wahdieni li I-ligi ma
taghtix li jista’ jinbidel fatt ezekuttiv?®, u ghalhekk ghalih tghodd ir-regola
li att kawtelatorju ma jibgax fis-sehh wara li jghaddu hmistax-il jum minn

dakinhar li kawza tghaddi f'gudikat?®;

26. i, b’zieda ma’ dan, inghad bosta drabi li talba fRikors Mahluf fis-
sens li |-effetti ta’ Mandat ta’ Inibizzjoni jigu konfermati jew imtennija ghal
dejjem tqgieset bhala talba inac¢c¢ettabbli billi timmira li taghmel perpetwa
inibizzjoni li, min-natura taghha, hija limitata ghaz-zmien mehtieg
sakemm jigi meqjus id-dritt sostantiv li b’harsien tieghu jkun inhareg tali

Mandat3C. F’kaz bhal dan, il-Qorti ma tahsibhiex darbtejn biex tiddikjara

28 Art. 838B(2) tal-Kap 12.
29 Art. 838B(1) tal-Kap 12.
30 App. Civ 7.10.1997 fil-kawza fl-ismijiet Galea et v. Gauéi (Kollez. Vol: LXXXL.ii.719).

[-att gudizzjarju li jkun nieqes mit-talba ghad-dritt imsemmi fil-Mandat

bhala att li ma jiswiex®!;

27. llli ghalhekk langas dan l-aggravju ma jmissu jintlaga’;

Decide:

28. Ghal dawn ir-ragunijiet, il-Qorti gieghda taqta’ u tiddeciedi billi:

Tordna t-tnehhija mill-atti tad-dokument immarkat “XLI” mehmuz mar-

Rikors tal-Appell tal-appellanti;

Tichad l-appell tal-appellanti u tikkonferma ghal kollox is-sentenza
moghtija mill-Prim’Awla tal-Qorti Civili tas-6 ta’ Mejju, 2016, fil-kawza fl-

ismijiet premessi; u

Tordna li l-appellanti thallas I-ispejjez taz-zewq istanzi.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
rm

31 App. Civ. 14.1.2002 fil-kawza fl-ismijiet Lawrence Tabone pro et noe v. Raymond Tabone.

